
చతుర్థాశ్వాసము










		
సువ్రతంబగు నేకాదశీవ్రతంబు

వీడనాడుట దుష్టప్రవృత్తితోడఁ

గామినులనింద సేయుట క్రమము సెడుట

విష్ణుధర్మమున కీవె పో విఘ్నతతులు.

	చ.	
సరసిజజాతుఁ డి ట్లఖిలశాస్త్రమతంబులలోన నేర్చి పా

పరతులకైన ముక్తి సులభం బని వైష్ణవమార్గ మంతయున్

సురముని కీక్రియం దెలుపఁ జోద్యము నంది యతండు హర్షసం

భరితమనస్కుఁడై మఱియుఁ బద్మజు జూచి ప్రియోక్తి నిట్లనున్.



	 155





	క.	
శ్రీకాంతునకు బ్రియంబై

యేకాలము నరుల కెల్ల నిష్టార్థంబుల్

చేకొని యొసఁగుచు ఘనమగు

నేకాదశిమహిమ మాకు నెఱుఁగఁగవలయున్.

	వ.	
అని పలికిన నారదునకు సురజ్యేష్ఠుండు సంతోషంబునఁ బులకితాంగుండై

యిట్లనియె.

	సీ.	
వినుము మునీంద్ర యే వివరించి జెప్పెద

        వరుస నేకాదశీవ్రతమహత్త్వ

మాదినంబునఁ బంకజాక్షునిఁ బూజించు

        వారికి సిద్ధించు వాంఛితములు

ఉపవాసనిరతులై యుండెడిసజ్జనుల్

        హరిమందిరమ్మున కరుగువారు

ద్వాదశీవ్రతమహూత్సాహసంపన్నులు

        నిష్పాపులై కీర్తి నెగడువారు

విప్రభూమీశదేవతావిత్తహరులు

భ్రూణహంతలు సంతతక్రూరమతులు

నార్యనింద్యులు మద్యపానాభిరతులు

దద్వ్రతంబున ముక్తులై తనరువారు.

	వ.	
మఱియును.

	సీ.	
దశమినాఁ డేకభుక్తము సేసి దేవగృ

        హమున నధశ్శాయి యగుచు వేడ్క

